
Yn bresennol:-
Aelodau Etholedig:- Y Cynghorwyr Eryl Jones-Williams a Michael Sol Owen.

Aelodau Annibynnol:- Mr Gwilym Ellis Evans (Cadeirydd), Miss Margaret E.Jones, Mr Sam
W.Soysa a'’r Dr Einir Young.

Aelod Pwyllgor Cymunedol:- Mr David Clay.

Hefyd yn Bresennol: Sion Huws (Rheolwr Cydymffurfiaeth ac laith) ac Eirian Roberts
(Swyddog Cefnogi Aelodau a Chraffu).

Ymddiheuriad: Ms Linda Byrne (Aelod Annibynnol).
Ar ddechrau'r cyfarfod, cyfeiriodd y Rheolwr Cydymffurfiaeth ac laith at ymddiswyddiad y
Cynghorydd Charles Wyn Jones o’r Pwyllgor Safonau a chytunwyd i anfon gair o ddiolch iddo

am ei gyfraniad gwerthfawr i waith y pwyllgor dros nifer o flynyddoedd. Yn unol &'r drefn,
byddai'r Cyngor llawn yn penodi olynydd iddo.

Llongyfarchwyd y Cynghorydd Michael Sol Owen ar gael ei ethol yn Faer Pwllheli.

1. DATGAN BUDDIANT PERSONOL
Ni dderbyniwyd datganiad o fuddiant personol gan unrhyw aelod oedd yn bresennol.

2. MATER BRYS - GWRANDAWIADAU'R PWYLLGOR SAFONAU.
Nid oedd yr eitem hon wedi’i chynnwys ar y rhaglen, ond cytunodd y Cadeirydd i'w thrafod
fel mater brys o dan Adran 100B(4)(b) Deddf Llywodraeth Leol 1972 oherwydd y bwriedid

cynnal gwrandawiadau i ddau achos yn ystod mis Gorffennaf.

Nododd y Rheolwr Cydymffurfiaeth ac laith y byddai'r mater yn cael ei drafod fel eitem
eithriedig ar ddiwedd y cyfarfod.

3. COFNODION

Llofnododd y Cadeirydd gofnodion y cyfarfodydd o’r pwyllgor hwn a gynhaliwyd ar 7 Ebrill
a 12 Mehefin, 2014 fel rhai cywir.

Mater yn codi o gofnodion 12 Mehefin, 2014
Eitem 4 — Adroddiad Ombwdsmon Gwasanaethau Cyhoeddus Cymru ar Ymchwiliad i
Gwyn yn erbyn y Cynghorydd ‘B’

Nododd aelod ei siomedigaeth na chynhelid yr ail wrandawiad yn Nolgellau yn unol a
dymuniad mwyafrif yr aelodau. Atebodd y Rheolwr Cydymffurfiaeth ac laith y gallai’r
pwyllgor benderfynu cyfarfod yn unrhyw le, ond nad oedd o'r farn bod Ystafell 2 na'r
Siambr yn Nolgellau yn addas ar gyfer cynnal gwrandawiad.

ADRODDIAD BLYNYDDOL Y PWYLLGOR SAFONAU 2013/14

Cyflwynwyd — adroddiad y Swyddog Monitro yn amgau drafft o adroddiad blynyddol y
pwyllgor ar gyfer y cyfnod 1 Ebrill 2013 hyd at 31 Mawrth 2014. Gwahoddwyd sylwadau a
chymeradwyaeth y pwyllgor i'r ddogfen.

Nododd y Rheolwr Cydymffurfiaeth ac laith fod y Cadeirydd a'r Is-gadeirydd eisoes wedi
cyflwyno cywiriadau i'w proffil personol a chyfeiriodd rhai aelodau at fan gywiriadau eraill,
sef:-

e Einir Young — “Mae Einir yn Gyfarwyddwr Cynaladwyedd ym Mhrifysgol Bangor,

e Cynghorydd David Clay — “Mae hefyd wedi gorffen gwasanaethu fel cadeirydd
Pwyllgor Ardal Meirionnydd Un Llais Cymru.”

e Cynghorydd Michael Sol Owen — “Ar hyn o bryd mae'n Gadeirydd Pwyligor
Cynllunio Cyngor Gwynedd ..."

PENDERFYNWYD

(@)
(b)

Cymeradwyo cynnwys yr adroddiad, yn ddarostyngedig i gywiro’r proffiliau
personol fel y nodwyd.

Cylchredeg yr adroddiad drwy gyfrwng gwefan y Cyngor (gan drydar pan
mae’'n mynd ar lein), Rhaeadr, Newyddion Gwynedd, Siop Gwynedd a'r
llyfrgelloedd.

ADOLYGU GWEITHDREFN GWRANDAWIADAU Y PWYLLGOR SAFONAU

Cyflwynwyd — adroddiad y Rheolwr Cydymffurfiaeth ac laith yn gwahodd y pwyllgor i
gyflwyno sylwadau ar y broses o gynnal gwrandawiadau a’'r weithdrefn bresennol.

PENDERFYNWYD cymeradwyo'r weithdrefn, gan gynnwys cyfeiriadau at y materion
ychwanegol a nodir isod:-

e Sicrhau offer / cyfarpar ymlaen llaw ar gyfer cyflwyno tystiolaeth fideo.
e Cadw’r opsiwn o gynnal cyfarfod cychwynnol byr i osod y drefn.

¢ Rhoi gwybod i'r aelodau pryd mae’r papurau yn mynd yn gyhoeddus.
e Paratoi crynodeb syml o drefn y gwrandawiad.

COFRESTR ACHOSION YR OMBWDSMON

Cyflwynwyd er gwybodaeth - y ddau rifyn cyntaf o Gofrestr Achosion yr Ombwdsman.

PENDERFYNWYD nodi'r adroddiad.

HONIADAU YN ERBYN AELODAU

Cyflwynwyd er gwybodaeth — adroddiad y Swyddog Monitro ar gwynion ffurfiol yn erbyn
aelodau.

PENDERFYNWYD nodi'r adroddiad.

FFORWM PWYLLGORAU SAFONAU GOGLEDD CYMRU

Cyflwynwyd er gwybodaeth — cofnodion cyfarfod y Fforwm a gynhaliwyd ar 29 Ebirill,
2014.

Nododd y Cadeirydd y cynhelid cyfarfod nesaf y Fforwm yng Nghyngor Ynys Mon ar 29
Medi, sef yr un dyddiad a'r pwyllgor hwn, a chytunwyd i gychwyn y Pwyllgor Safonau am
10.00am, fel y gallai'r Cadeirydd a'r Is-gadeirydd fynd yn eu blaenau i'r fforwm.

Gan gyfeirio at benderfyniad y fforwm i ysgrifennu at yr Ombwdsmon i ofyn iddo ystyried y
posibilrwydd o ddatblygu cyfarwyddyd sancsiynau i'w ddefnyddio’n benodol gan
Bwyllgorau Safonau, nododd y Rheolwr Cydymffurfiaeth ac laith y derbyniwyd ymateb gan
yr Ombwdsmon yn datgan y byddai’n amhriodol iddo wneud hynny gan ei fod y tu allan i'w
bwerau statudol.

PENDERFYNWYD nodi'r adroddiad.
CAU ALLAN Y WASG A'R CYHOEDD

PENDERFYNWYD cau'r wasg a'r cyhoedd allan o'r cyfarfod yn ystod y drafodaeth ar
yr eitemau canlynol gan ei fod yn debygol y datgelir gwybodaeth eithriedig fel y’i
diffinnir ym mharagraff 18C, Rhan 4, Atodiad 12A, Deddf LIywodraeth Leol 1972.
Mae'r paragraff yma yn berthnasol oherwydd ei fod yn ymwneud a thrafodion y
Pwyllgor Safonau wrth ddod i benderfyniad ar faterion a gyfeiriwyd ato. Credir na
ddylid datgelu’r wybodaeth rhag ofn i unrhyw gyhoeddusrwydd ynglyn &’r achos
ragfarnu sefyllfa’r cynghorwyr cyn unrhyw wrandawiadau. Fel canlyniad mae’r
budd cyhoeddus o gadw’'r wybodaeth yn eithriedig yn gorbwyso’r budd cyhoeddus
0’i datgelu.

MATER BRYS - GWRANDAWIADAU'R PWYLLGOR SAFONAU
Cyflwynodd y Rheolwr Cydymffurfiaeth ac laith ddiweddariad ar y ddau achos.

(A) ADRODDIAD OMBWDSMON GWASANAETHAU CYHOEDDUS CYMRU AR
YMCHWILIAD | GWYNION YN ERBYN Y CYNGHORYDD ‘A’

PENDERFYNWYD

(@ Gan fod Swyddog Ymchwilio'r Ombwdsmon yn methu bod yng
Nghaernarfon erbyn 9.30am ar y 14eg o Orffennaf ac wedi gofyn am
symud y cyfarfod i 11.00am, bod y Rheolwr Cydraddoldeb ac laith yn
cysylltu & hi i ofyn a fyddai'n ymarferol iddi fod yno erbyn 10.00am neu
10.30am fan bellaf, ac yn cytuno amser gyda'r Cadeirydd os oes
problem.

(b) Bod yr aelodau’n ymgynnull hanner awr ymlaen llaw ar gyfer cyfarfod
cychwynnol i osod y drefn.

(c) Os na ellir ymdrin &r achos mewn un diwrnod, bod y gwrandawiad yn
symud ymlaen i ail ddiwrnod.

(ch) Bod pa bynnag aelodau sydd ar gael ar y diwrnod yn dod i'r
gwrandawiad.

(d) Gwirio bod yr aelod sy’n destun yr ymchwiliad wedi derbyn yr holiadur a
anfonwyd ato drwy bost cofrestredig a’i atgoffa o'r angen i gwblhau'r
holiadur cyn gynted & phosib’.

(B) ADRODDIAD OMBWDSMON GWASANAETHAU CYHOEDDUS CYMRU AR
YMCHWILIAD | GWYN YN ERBYN Y CYNGHORYDD ‘B’

PENDERFYNWYD
(@ Symud y gwrandawiad i'r dyddiad wrth gefn, sef 29 Gorffennaf, fel y gall
Swyddog Ymchwilio’r Ombwdsmon fod yn bresennol.

(b) Cychwyn y gwrandawiad am 10.30am, gyda'r aelodau’n ymgynnull am
10.00 ar gyfer cyfarfod cychwynnol i osod y drefn.

Dechreuodd y cyfarfod am 11.00am a daeth i ben am 12.30pm.



